7-րդ կրթական հարթակ
           15-րդ շաբաթ
Նախորդ դասի ստուգում։  
Դասասկզբյան հարց ու պատասխան աշակերտների հետ
· Դասը սկսել դպրոցի ուխտով։ Անհրաժեշտության դեպքում ուխտի տեքստը նորից մեկնաբանել։
· [bookmark: _Hlk115908198][bookmark: _Hlk115909539]Գրականություն – Հայկական Էպոս թեմայի ամփոփում։ Սասունցի Դավիթ, Հովհաննես Թումանյան։ շարունակություն։ Ստուգել հանձնարարված հատվածների արտասանությունը: Ամփոփել թեման հետևյալ հարցերով։
· Ի՞նչ է էպոսը։ / Ո՞րն է հայերի էպոսը։
· Ի՞նչ է պատկերվում էպոսի մեջ։
· Քանի ճյուղ ունի «Սասնա ծռեր» էպոսը:
· Ինչպե՞ս է կոչվում հայոց էպոսի առաջին ճյուղը:
· Ինչպե՞ս են կոչվում հայոց էպոսի  երկրորդ, երրորդ և չորրորդ  ճյուղերը:
· Ո՞վ էր Ծովինարը: Ինչո՞ւ է Ծովինարը որոշում դառնալ Խալիֆի կինը:
· Ինչպե՞ս ես գնահատում Ծովինարի արարքը:
· Ինչի՞ց են ծնունդ առնում Սանասարն ու Բաղդասարը:
· Հիշի՛ր, թե հայոց առասպելաբանության մեջ էլ որ հերոսն էր ծնունդ առել երկրային տարերքից:
· Ու՞մ հետ է ամուսնանում Սանասարը և ովքեր էին նրա զավակները:
· Ու՞մ էր հարկատու Սասունը Մեծ Մհերի տարիներին։
· Ինչո՞ւ են Մհերին անվանում առյուծաձև:
· Ինչպե՞ս ես գնահատում Մեծ Մհերի արարքը․ ճիշտ է անում նա՝ գնալով Իսմիլ Խաթունի մոտ, թե ոչ:
· Ո՞վ էր Մեծ Մհերի կինը: Ո՞վ է Սասունցի Դավթի կինը:
· Ինչո՞ւ է Դավիթն անիծում Փոքր Մհերին:
· Ինչո՞ւ է Փոքր Մհերը փակվում քարանձավի մեջ։
· Բացատրել հետևյալ արտահայտությունների իմաստը․
· Իշխում էր ահեղ, ու նրա օրով
· Հավքն էլ չէր անցնում Սասմա սարերով։
· Հազար բերան էր— մի Առյուծ-Մըհեր։
· Քառասուն տարում
· «Ա՜խ» չէր քաշել նա դեռ իրեն օրում։
· Հասել են կյանքիս աշնան օրերը,
· Շուտով սև հողին կերթամ ես գերի։
· Ու միտք էր անում հսկան ծերունի։
· Մենք մահինն ենք միշտ ու մահը մերը:
· Ու քաղցր աչքով մեզ մտիկ անես։
· Անց պիտի կենաս իմ թրի տակով:
· Փոքրիկ ճկույթը մի քարի առավ,
· Ապառաժ քարից կրակ դուրս թռավ։
· Արինն ելավ հեղեղ։
· Դալար կենա՛, կուռդ։
· Մտիկ արա։ / Հեր ես։
· Սև կապեմ նըրա օրին։

· Բառագիտություն- 
· Վերհիշել նախորդ թեմաների բացատրությունները, հականիշներն ու հոմանիշները։

· 

· Հայոց լեզու – Բառակազմություն։ Մայրենի 6, էջ 84-85
· Մշակույթ – Ինչպե՞ս էին նշում Ամանորը Հայաստանում։ Ամփոփել դասանյութը հարցերով և անցկացնել փոքրիկ քննարկում «Ի՞նչ հետաքրքիր ավանդույթներ գիտեք Ամանորի մասին» և «Ինչպե՞ս եք տոնում Ամանորը ձեր ընտանիքում» թեմաներով։

Նոր դաս։
· [bookmark: _Hlk140776216]Գրականություն – «Հայաստանի բանալին», էջ 80
· Բառագիտություն – Թեմատիկ բառերի բացատրություն, թեմատիկ հոմանիշներ, հականիշներ, ուղղագրական բառեր 
· Հայոց լեզու – Բառի բաղադրիչներ։ Արմատ։ Մայրենի 6, էջ 89-90։ Թելադրություն։
· Մշակույթ – Հովհաննես Թումանյան։ Նվարդ Թումանյանի հուշը Հովհաննես Թումանյանի մասին։ Հովհաննես Թումանյանի մասին մուլտֆիլմի դիտում և քննարկում

Գրականություն – «Հայաստանի բանալին», էջ 80։ Դասանյութին անցնելուց առաջ քննարկել հետևյալ հարցը․ «Ամեն տուն ունի իռ դուռ, ոնի կողպեք ու բանալի։ Քո կարծիքով ո՞րն է մեր ընդհանուր տան՝ Հայաստանի բանալին»։ Դասն ամփոփել հետևյալ էջ 81-ի «Տեքստային աշխատանք» բաժնի հարցերով և առաջադրանքներով։ Պատասխանել հետևյալ հարցերին
· [bookmark: _Hlk127657163]Դու ի՞նչ կուզեիր, որ քեզ համար բերեին Հայաստանից։
· Բացատրիր այս միտքը․ «Հայոց լեզուն Հայաստանի բանալին է»։
· Ի՞նչ բանաստեղծություններ գիտես հայոց լեզվի մասին։
[bookmark: _Hlk119616305][bookmark: _Hlk115384776]Բառագիտություն
· Սովորել հետևյալ բառերի բացատրությունները

· 

· [bookmark: _Hlk140776036]Ամբիոն  - պատվանդան, որի վրա կանգնում են ու խոսում
· Գունատ – գույնը գցած, դժգույն, անգույն,
· Կեցվածք – յուրահատուկ կանգնելու ձև, դիրք
· Դահլիճ – մեծ սրահ, ընդարձակ սենյակ՝ հանդիսությունների համար
· Հազիվ -  մի կերպ

· Հոմանիշներ - Սովորել հետևյալ բառերի հոմանիշները
· [bookmark: _Hlk140776064]Պստիկ – փոքր
· Հանդիսավոր – տոնական, վեհաշուք
· Շոգ  - տաք, տապ
· Մեկնեց – տվեց (նաև՝ գնալ)
· Իսկույն – միանգամից
· Առավ – վերցրեց
· Հատ-հատ – մեկ առ ամեկ, առանձին-առանձին 

· Հականիշներ - Սովորել հետևյալ բառերի հականիշները
· [bookmark: _Hlk140776072]Հանդիսավոր – հասարակ, սովորական
· Առաջ – հետև
· Պստիկ – մեծ
· Շոգ - հով

Հայոց լեզու – Մայրենի 6, էջ 89-90։ Բառի բաղադրիչներ։ Արմատ։
· Դասարանում – էջ 89, վարժություններ 2 և 3
· Տանը – էջ 89 - 90, վարժություններ 4, 5 և 6
· Թելադրություն

[bookmark: _Hlk119619994][bookmark: _Hlk119620035]Մշակույթ – Հովհաննես Թումանյանի դստեր՝ Նվարդ Թումանյանի հուշերից։ Հանձնարարել հետևյալ դասանյութի վարժ ընթերցում և սեփական խոսքերով  ներկայացում․
Հայաստանը լեփ-լեցուն էր արևմտահայ գաղթականներով: Թումանյանը Թիֆլիսից եկավ Էջմիածին: 1915-ի օգոստոսի 19-ի գիշերն էր: Սարսափելի անձրև էր տեղում: Գաղթականությունը բաց երկնքի տակ էր։ Հայրիկը շտապ դուրս եկավ իր սենյակից՝ մարդկանց շենքերում պատսպարելու: Առաջին հերթին նա նկատի ուներ վեհարանի նոր, կիսավարտ շենքը, որ կաթողիկոսը (Գևորգ Ե Սուրենյանց) մերժել էր գաղթականությանը հատկացնել: Հակառակ արգելքին, նա գաղթականությանը տարավ դեպի նոր վեհարանի շենքը: Կաթողիկոսին դուր չեկավ Թումանյանի վարմունքը: Հետևյալ օրը հայրիկին կանչեց իր մոտ բացատրության։ Բանաստեղծի պատասխանը չգոհացրեց նրան եւ Հայրապետը զայրացած հիշեցրեց.
- Դուք գիտե՞ք, որ ես Ամենայն հայոց կաթողիկոսն եմ:
Թումանյանը դուրս եկավ համբերությունից.
- Իսկ դուք գիտե՞ք, որ ես ամենայն հայոց բանաստեղծն եմ...
Էջմիածնի դժոխքում մնացինք մոտ երկու ամիս։ Հայրիկն իր դժգոհությունն էր հայտնում և հոգևորականներից, եւ գաղթական զանազան կոմիտեներից, և օգնության կոմիտեից, և տեղի կազմակերպություններից, որ չէին կարողանում գործը կազմակերպել ու ժամանակին օգնել գաղթականներին։ Հուզվում էր, վրդովվում, երբ պահեստներում տեսնում էր ուտելիք ու հագուստ, որ ժամանակին ու նպատակահարմար չէին բաժանում։ Նա իր վրա առավ այդ դժվարին գործը...
· Պատասխանել հետևյալ հարցերին՝
· Ե՞րբ է ծնվել Հովհաննես Թումանյանը.
· Ո՞վ է պատմում այս պատմությունը
· Ո՞վ էր Ամենայն հայոց կաթողիկոսը 1915 թվականին
· Թումանյանի ո՞ր արարքը դուր չեկավ կաթողիկոսին
· Ինչպե՞ս է առաջացել «ամենայն հայող բանաստեղծ» կոչումը
· Ինչի՞ց էր դժգոհ Թումանյանը։
· Դիտել Հովհաննես Թումանյանի մասին հետևյալ մուլտֆիլմը և քննարկել։ https://www.youtube.com/watch?v=t0kMZbncP7c։
Հարցերին պատասխանելու կամ առաջադրանքները կատարելու համար սովորողը պետք է կարողանա․

· լսել ներկայացված նյութը, դիտել տեսանյութը և վերարտադրել այն  
· բացատրել հանձնարարված բառերը
· կարդալ տրված տեքստը, վերարտադրել սեփական խոսքերով և պատասխանել նյութին վերաբերվող հարցերին  
· մասնակցել խմբային աշխատանքին:
